
	ഉദ്ഘാടനം കോളേജ് പ്രിൻസിപ്പാൾ ഫാ. ഡോ. ഷിബിൻ പി. ജെയിംസ്

	'ഫേസ് കണക്ട് - 2026' അധ്യാപക വികസന പരിപാടി
	മൂത്തേടം: ബത്തേരി കത്തോലിക്കാ രൂപതയുടെ കീഴിലുള്ള മൂത്തേടം ഫാത്തിമ ആർട്സ് ആൻഡ് സയൻസ് കോളേജിൽ അധ്യാപകർക്കായി 'ഫേസ് കണക്ട് - 2026' (FACE CONNECT - 2026) എന്ന പേരിൽ അധ്യാപക വികസന പരിപാടി (Faculty Development Programme) സംഘടിപ്പിച്ചു. കോളേജിലെ ഐ.ക്യു.എ.സി. (IQAC), 'ഫേസ്' (ഫാത്തിമ അക്കാദമിക് സെന്റർ ഫോർ എക്സലൻസ് - FACE) എന്നിവയുടെ സംയുക്ത ആഭിമുഖ്യത്തിലാണ് പരിപാടി നടത്തിയത്. "അധ്യാപകരെ ശാക്തീകരിക്കുന്നു, മികവ് ഉയർത്തുന്നു" എന്ന ലക്ഷ്യത്തോടെ കോളേജ് സ്മാർട്ട് ക്ലാസ് റൂമിൽ  നടന്ന ചടങ്ങിൽ കൊട്ടിയം ഡോൺ ബോസ്കോ കോളേജ് ഡയറക്ടർ റവ. ഫാ. ഡോ. ഫ്രാൻസിസ് കാരാക്കാട്ട് മുഖ്യപ്രഭാഷണം നടത്തി. വിദ്യാഭ്യാസ രംഗത്തെ വളർച്ചയ്ക്കും അധ്യാപന മികവ് വർദ്ധിപ്പിക്കുന്നതിനും അധ്യാപകർ നിരന്തരം സ്വയം പുതുക്കേണ്ടതിന്റെ ആവശ്യകതയെക്കുറിച്ച് അദ്ദേഹം സംസാരിച്ചു. കോളേജ് പ്രിൻസിപ്പാൾ ഫാ. ഡോ. ഷിബിൻ പി. ജെയിംസ് യോഗം ഉദ്ഘാടനം ചെയ്തു. കോളേജ് സി.ഇ.ഒ ഫാ. എബ്രഹാം പതാക്കൽ, കോളേജ് ബർസാർ ഫാ. സബിൻ അബ്രാഹം തുടങ്ങിയവർ സംസാരിച്ചു.കോളേജ് അധികൃതരും അധ്യാപകരും ചടങ്ങിൽ പങ്കെടുത്തു.

